
ᐊᐅᓚᑦᑎᔨᒃᑯᑦ ᓇᐃᒡᓕᒋᐊᖅᓯᒪᔪᒃᑯᑦ ᐅᓂᒃᑳᓕᐊᖓ 
 
ᐹᕙᓐᓛᓐ ᓴᕕᒃᓴᕐᓯᐅᕐᑎᑦ ᑯᐊᐸᕇᓴᖓ (ᐹᕕᓐᓛᓐ) ᑐᒃᓯᕋᖅᐳᖅ ᐃᓚᓯᒋᐊᕐᓂᕐᒧᑦ ᐊᒻᒪᓗ ᓄᑖᙳᕆᐊᖅᑎᑦᑎᓂᕐᒥᑦ 
ᖃᓄᐃᑦᑑᓂᖓᓂ “B” ᐃᒪᓕᕆᓂᕐᒧᑦ ᓚᐃᓴᓐᓯ 2BB-MRY1114. ᖄᒃᑲᓐᓂᐊᒍᑦ ᖃᓄᐃᓕᐅᕈᑎᒃᓴᓄᑦ ᐃᓚᒋᔭᐅᔪᑦ 
ᑕᒪᑐᒥᖓ ᐃᓚᓯᒋᐊᕐᓂᕐᒧᑦ ᐊᒻᒪᓗ ᓄᑖᙳᕆᐊᖅᑎᑦᑎᓂᕐᒥᑦ ᑐᒃᓯᕋᐅᑎᒥᑦ (ᓲᕐᓗ, ᑕᖕᒫᕐᕕᖕᒧᑦ ᐊᑐᕐᓂᖅ) 
ᐱᔪᓐᓇᖅᑎᑕᐅᓯᒪᕗᑦ ᑭᖑᓂᐊᓂ ᐊᒻᒪᓗ ᑕᐃᒪᐃᒐᔪᒃᐳᑦ ᕿᓂᕐᓂᕐᓄᑦ ᓇᖕᒥᓂᕆᔭᐅᔪᓄᑦ ᓄᓇᕗᓕᒫᒥ. ᐹᕕᓐᓛᓐ 
ᑐᒃᓯᕋᖅᓯᒪᕗᑦ ᓄᑖᙳᕆᐊᖅᓯᒪᔪᖅ ᓚᐃᓴᓐᓯ ᑐᓂᔭᐅᓗᓂ ᐊᕐᕌᒍᓄᑦ 25−ᓄᑦ ᐊᑯᓂᐅᑎᒋᔪᒧᑦ ᐃᓱᒪᒋᔭᖃᕐᓂᕐᒧᑦ 
ᕿᓂᕐᓂᕐᒧᑦ ᐱᓕᕆᓂᖃᕋᔭᖅᑐᒃᓴᐅᖕᒪᑕ ᐅᔭᕋᕐᓂᐊᕐᕕᐅᑉ ᐃᓅᓯᓗᒃᑖᖓᓂ ᐊᒻᒪᓗ ᐱᓂᖃᕆᐊᖃᕋᔭᖅᖢᓂ 
ᐃᓚᓯᒋᐊᕐᓂᕐᒥᑦ ᐊᑯᓂᐅᓂᕆᔭᓕᒫᖓᓂ ᓚᐃᓴᓐᓯᐅᑉ. 
 
ᓄᑖᙳᕆᐊᖅᑎᑦᑎᓂᕐᒥᑦ ᐃᒪᓕᕆᓂᕐᒧᑦ ᓚᐃᓴᓐᓯ 2BB-MRY1114 ᐱᔪᓐᓇᖅᑎᑦᑎᓂᐊᖅᐳᖅ ᐹᕕᓐᓛᓐᑯᓐᓂ 
ᐊᐅᓚᑦᑏᓐᓇᕐᓗᑎᒃ, ᑲᔪᓯᑎᑦᑏᓐᓇᕐᓗᑎᒃ ᐊᒻᒪᓗ ᐋᖅᑭᒋᐊᑦᑎᐊᖅᓯᓗᑎᒃ ᐱᑕᖃᖅᑐᓂᑦ ᐃᒃᐱᑭᑦᑐᕐᔪᐊᕐᒥ ᐊᒻᒪᓗ 
ᕿᑎᖅᐸᓯᐊᓂ-ᓄᓇᓯᐅᑎᑯᑖᓄᓪᓗ ᑕᖕᒫᕐᕕᓂᑦ (ᑭᓯᐊᓂ ᓴᖅᑭᑎᑦᑎᕙᓪᓕᐊᓂᕐᒥᑦ ᐱᓕᕆᓂᐅᔪᓂᑦ ᐱᒋᐊᖅᐸᑕ 
ᓄᓘᔭᕐᓂ ᓴᕕᒃᓴᕐᓂᐊᕐᕕᖕᒥᑦ) ᐊᒻᒪᓗ ᐱᓕᕆᓗᑎᒃ ᕿᓂᕐᓂᕐᒧᑦ ᐱᓕᕆᐊᖑᔪᒧᑦ, ᐃᓚᖃᖅᖢᓂ ᖄᖓᓂ ᐃᑰᑕᕐᓂᒧᑦ 
ᐊᒻᒪᓗ ᐃᓗᑦᑐᖅᑎᕆᓂᕐᒥᑦ, ᐃᑰᑕᕐᓂᖅ, ᐊᒻᒪᓗ ᐆᒃᑐᕋᕈᑕᐅᑐᐃᓐᓇᕆᐊᓕᖕᒥᑦ ᓴᖅᑭᑎᑦᑎᑐᐃᓐᓇᕆᐊᖃᖅᖢᑎᒃ 
ᓯᕗᓂᒃᓴᑦᑎᓐᓂ. ᐃᓛᓐᓂᓚᐅᓱᖓᖅ, ᒥᑭᑦᑐᓂ ᕿᓂᕐᓂᕐᒧᑦ ᑕᖕᒫᕐᕕᐅᒐᔪᒃᑐᒥ ᓴᖅᑭᑎᑦᑎᑐᐃᓐᓇᕆᐊᖃᖅᑐᑦ 
ᓯᕗᓂᒃᓴᑦᑎᓐᓂ. 
 
ᐊᓯᖏᑦ ᐱᓂᕆᐊᒃᓴᐅᓂᐊᖅᑐᑦ ᐃᓂᒋᔭᖓᓂ ᑕᒪᑐᒪᓂ ᐱᓕᕆᓂᐅᔪᒥ ᐃᓚᖃᖅᐳᑦ ᐱᓕᕆᓂᐅᔪᓂ ᐃᑲᔪᖅᓱᐃᓂᕐᒧᑦ 
ᖃᐅᔨᓴᐃᓂᕐᒥᑦ ᐊᒻᒪᓗ ᐋᖅᑭᒃᓱᕐᑕᐅᕙᓕᐊᓂᕐᒧᑦ ᖃᐅᔨᓴᕐᓂᐅᔪᓂ ᐱᔾᔪᑎᓕᖕᓂ ᓯᕗᒻᒧᐊᕆᓂᕐᒥᑦ ᓯᕗᓂᒃᓴᒥ 
ᐱᕈᖅᐸᓪᓕᐊᓂᖓᓂ ᓄᓘᔭᕐᓂ ᓴᕕᒃᓴᕐᓂᐊᕐᕕᖕᒥᑦ, ᐊᒻᒪᓗᑦᑕᐅᖅ ᓴᓇᔭᐅᓂᖓᓂ ᐊᒻᒪᓗ ᑲᔪᓯᑎᑦᑎᐊᖏᓐᓇᕐᓂᕐᒥ 
ᐅᑭᐅᒃᑯᑦ ᐊᖅᑯᑎᒃᓴᓂ, ᒥᕝᕕᓂᑦ ᐊᒻᒪᓗ ᓯᑯᒃᑯᑦ ᒥᕝᕕᓂᑦ. 

